
CONVENIO DE COLABORACION ENTRE A CONSELLERIA DE SANIDADE, O SERVIZO GALEGO
DE SAUDE E GALARIA, EMPRESA PUBLICA DE SERVIZOS SANITARIOS, SA, COA FINALIDADE
DO MANTEMENTO INTEGRAL DO EQUIPAMENTO DE ALTA TECNOLOXIA DA MARCA
PHILIPS.

Santiago de Compostela, na data da sua sinatura dixital

REUNIDOS

Dunha parte, Julio Garcia Comesafa, conselleiro de Sanidade e presidente do Servizo
Galego de Saude, de acordo co establecido no artigo 34 da Lei 1/1983, do 22 de febreiro,
de normas reguladoras da Xunta e da sua Presidencia; nos Decretos 136/2019 e 137/2019,
do 10 de outubro, polos que se establecen as estruturas organicas da Conselleria de
Sanidade e do Servizo Galego de Saude, respectivamente; asi como na Lei 1/2016, do 18 de
xaneiro, de transparencia e bo goberno; e na Lei 14/2013, do 26 de decembro, de

racionalizacién do sector publico autondémico.

E doutra parte, Rocio Mosquera Alvarez, directora xerente de Galaria, Empresa Publica de
Servizos Sanitarios, SA, no exercicio das funciéns que ten atribuidas no artigo 31 dos
novos estatutos da sociedade, aprobados pola Xunta Xeral de Accionistas o 8 de outubro
de 2019 tralo acordo do Consello da Xunta de Galicia do dia 29 de maio de 2019 e
publicados mediante Resolucién de 22 de outubro de 2019 da Secretaria Xeral Técnica e do

Patrimonio da Conselleria de Facenda.

As partes recofiécense capacidade e representacion suficientes para formalizar o

presente convenio de colaboracion, e na sua virtude

EXPONEN

l.- A Conselleria de Sanidade, segundo o o artigo 1 do Decreto 136/2019, do 10 de outubro,
polo que se establece a estrutura organica da Conselleria de Sanidade, é o érgano da
Administracion autondmica responsable da superior direccion e control da execucién da
politica da Xunta de Galicia en materia de salde, planificacién e asistencia sanitaria e
farmacéutica, asi como do exercicio das competencias da Xunta de Galicia para asegurar a
cidadania o dereito & proteccién da saldde de acordo co establecido nos artigos 27.23°
28.8° e 33 do Estatuto de Autonomia para Galicia, aprobado por Lei organica 1/1981, de 6
de abril.

De conformidade co artigo 31 da Lei 8/2008, do 10 de xullo, de saude de Galicia,
correspondelle a Conselleria de Sanidade a direccion do Sistema Publico de Saude de
Galicia, que ten entre os seus principios reitores a cooperacidon intersectorial, a
integracién funcional dos recursos apostando por férmulas colaborativas, a calidade dos
servizos e a mellora continua, asi como a eficacia, efectividade e eficiencia na xestion do

sistema e a procura da suficiencia de recursos.

[l.- O Servizo Galego de Saude, organismo auténomo creado por Lei 1/1989 e adscrito a
Conselleria de Sanidade, ten atribuidas as competencias precisas para o desenvolvemento
de todalas dreas que configuran o concepto integral de saude, xestionando a sanidade en
tddalas suas facetas, de conformidade co previsto no Titulo VI da Lei 8/2008, do 10 de

xullo, de salde de Galicia.

Asi, o artigo 1 do Decreto 137/2019, do 10 de outubro, polo que se establece a estrutura
organica do Servizo Galego de Saude, prevé que para o adecuado desenvolvemento das
competencias que no eido sanitario corresponden @ Comunidade Auténoma de Galicia,
configlrase o Servizo Galego de Saude como un organismo auténomo de natureza
administrativa, dotado de personalidade xuridica propia e plena capacidade para o

cumprimento dos seus fins, adscrito & Conselleria competente en materia de Sanidade.

A Lei 1/2018, do 2 de abril, modificou a citada Lei 8/2008, do 10 de xullo, establecendo na

sua Disposicién transitoria primeira (ordenacion territorial transitoria) que, en tanto non

se desenvolvera regulamentariamente a ordenacion territorial do Sistema publico de
salude de Galicia prevista na lei, o dmbito xeografico de las areas, distritos e zonas
sanitarias respectaria e teria en conta as estruturas organizativas de xestion integrada
(EOXIS).

Estas estruturas implantaronse a través do Decreto 168/2010, do 7 de outubro, como
instrumento de organizacion, sen personalidade xuridica, no ambito periférico do Servizo
Galego de Saude, para asumir con autonomia funcional, de forma integrada a xestién dos
recursos, prestacidons e programas da atencién sanitaria, tanto do nivel de atencién

primaria coma hospitalaria, asi como sociosanitaria e de promocion e proteccion da saude.

Posteriormente, o Decreto 134/2019, do 10 de outubro, polo que se se regulan as areas
sanitarias e os distritos sanitarios do sistema publico de saude de Galicia, establece as
sete dreas sanitarias, equivalentes as dreas de saude previstas na Lei 14/1986, de 25 de
abril, xeral de sanidade, como estruturas organizativas sen personalidade xuridica as que
lles corresponde, con autonomia funcional e de xeito integrado, a xestiédn dos centros,
recursos sanitarios, prestacions e programas da atencion sanitaria, tanto do nivel de
atencion primaria coma hospitalaria, asi como a coordinacidn sociosanitaria e de

promocidn e proteccion da saude, nos seus respectivos ambitos territoriais.

lll.- Galaria, Empresa Publica de Servizos Sanitarios, SA, é unha empresa publica
autondémica creada por Decreto 229/1994, do 14 de xullo, baixo a denominacion de

“Instituto Galego de Medicina Técnica S.A."

Por Decreto 209/2008, do 28 de agosto, procedeuse & modificacion da denominacién e
obxecto sociais, pasando a denominarse-Galaria, Empresa Publica de Servizos Sanitarios,
SA, configurandoo como medio propio instrumental e servizo técnico da Administracion
da Comunidade Auténoma de Galicia e dos seus organismos e entidades de natureza
publica, para a execucion das actividades que por elas lle sexan encomendadas, dentro
das materias que constituen o seu obxecto social, estando obrigadas a realizalas de

acordo coas instrucidns fixadas unilateralmente polo encomendante.

A entidade instrumental ten por obxecto o desenvolvemento, execucion e explotacion de
infraestruturas sanitarias, a prestacion de servizos de consultoria no eido sanitario, asi

como a prestacién de servizos relacionados co ambito sanitario.

En particular, constituirdn parte do obxecto social as seguintes actividades: a promocion,
planificacidn, desefo, construcién, conservacién, mantemento, dotacién de equipamento e
explotacion, por si mesma ou mediante terceiros, de toda clase de infraestruturas
sanitarias que sexan promovidas pola Comunidade Auténoma de Galicia ou en que esta
participe, vinculadas ao ambito sanitario; e a prestacion de actividades de consultoria en
materia de avaliacion, planificacién, promocion, adquisicién, organizaciéon, mantemento,
formacion, xestion, investigacion, control de calidade e, en xeral, calquera materia

relacionada co sector sanitario, especialmente no eido da alta tecnoloxia sanitaria.

IV.- A Constitucién recolle no artigo 103 que a Administracién debe actuar de acordo,
entre outros, cos principios de eficacia e coordinacién. Nesa lifia, o actual escenario
econdmico, ao que non son alleas as Administracidns publicas, obriga a impulsar medidas
relativas a xestion eficaz e eficiente dos recursos dispofiibles, co obxecto de prestar os
servizos aos cidadans en condicions de calidade e minimizar custos, xestionandoos de

forma mais eficiente.

Neste senso, é preciso optimizar os recursos econdmicos das administraciéns publicas
mediante formulas innovadoras que permitan a xestidon compartida na prestacién dos

servizos publicos, e que, neste caso, se concretan no presente convenio.

Doutra banda, a Lei 14/2013, de 26 de decembro, de racionalizacién do sector publico
autonomico, sinala non seu artigo 15.1, baixo ou epigrafe “acordos de colaboracién ou
cooperacién para o financiamento conxunto de contratos para a satisfaccion dunha
finalidade comun” que os o6rganos de contratacion da Administracion xeral da
Comunidade Autonoma e das entidades do sector publico autonémico poderan chegar a
acordos para o financiamento conxunto de contratos para a satisfaccion dunha finalidade
comun. Segundo o apartado 3 deste artigo “cando o financiamento conxunto se realice
entre 6rganos da Administracion xeral da Comunidade Auténoma e das entidades do
sector publico ou entre estas entre si, se formalizara un convenio de colaboracion entre

elas co mesmo contido expresado no apartado anterior”,

No mesmo sentido se expresa o artigo 323.5 da Lei 9/2017, do 8 de novembro, de
contratos do sector publico por canto prevé que cando o contrato resulte de interese para

varias entidades ou departamentos ministeriais e a tramitacion do expediente deba

efectuarse por un Unico 6rgano de contratacién, as demais entidades ou departamentos
interesados poderan contribuir ao seu financiamento, nos termos que se establezan

regulamentariamente e con respecto & normativa orzamentaria, na forma que se

determine en convenios ou protocolos de actuacién.

V.- A tecnoloxia médica é considerada coma unha das variables clave que inflien de xeito
decisivo na calidade do proceso asistencial, facilitando o diagndstico e a terapia para
garantir a asistencia sanitaria en tempo e forma. O mantemento e a actualizacién
continua do equipamento médico e os seus compofientes, especialmente nos equipos de
alta tecnoloxia, é esencial para garantir a seguridade dos pacientes e dos profesionais que
o utilizan asi como para acadar a sia maxima dispofiibilidade e prolongar a sua vida util.
No caso do equipamento de alta tecnoloxia, que s6 pode ser mantido polo sia fabricante,
a marxe de negociacion é escasa, polo que a contratacion centralizada e por un periodo

amplo son practicamente os Unicos mecanismos para negociar mellores condicidns.

Por tal motivo, as partes intervenientes estan interesadas en levar a cabo, a través do
Servizo Galego de Saude, a posterior licitacion e contratacién de ditos servizos e, para tal

efecto subscriben o seguinte convenio que se rexerd polas seguintes

CLAUSULAS

Primeira.-Obxecto

O obxecto do presente convenio é establecer as pautas que se seguiran na colaboracién
entre as partes para o financiamento conxunto do mantemento integral do equipamento
de alta tecnoloxia e sistemas asociados, da marca PHILIPS, instalados nos centros
dependentes da Conselleria de Sanidade, do Servizo Galego de Saude e de Galaria,
empresa publica de servizos sanitarios, SA. Preténdese con isto manter o dito
equipamento nas condiciéns de seguridade e funcionalidade coas que foron desefiados
polo fabricante, asi como garantir o maximo tempo de dispofiibilidade do equipamento,
tratando de evitar as paradas non planificadas e acortando a duracién das que cheguen a

producirse, e 0 maximo tempo de vida util dos sistemas.

Segunda.- Organismos e entidades participantes.
Os organismos e entidades participantes son os seguintes:
1.- Servizo Galego de Saude:

- Area Sanitaria de A Corufia e Cee
- Area Sanitaria de Ferrol
- Area Sanitaria de Lugo, A Marifia e Monforte de Lemos
- Area Sanitaria de Santiago e Barbanza
- Area Sanitaria de Pontevedra e Salnés
- Area Sanitaria de Ourense, Verin e O Barco de Valdeorras
- Area Sanitaria de Vigo

2.- Galaria, Empresa Publica de Servizos Sanitarios, SA

Terceira.- Obrigas das partes.

1.- O Servizo Galego de Saude iniciard e aprobard os correspondentes expedientes de
contratacion, motivando a necesidade do contrato nos termos previstos na lexislacién de
contratos do sector publico, e solicitando a documentacidn precisa que deba, con tal

finalidade, aportar Galaria.

Asi mesmo, actuara como o6rgano de contratacion a Direccion Xeral de Recursos
Econémicos do organismo auténomo, a quen corresponderd a elaboracién dos pregos e a
tramitacion do procedemento polo que se seleccionard @ entidade encargada do
mantemento integral, baixo os principios de publicidade, concorrencia e eficiente

utilizacién dos fondos publicos, de conformidade co previsto na Lei 9/2017, de 8 de

xuridico espafiol as Directivas do Parlamento Europeo e do Consello 2014/23/UE e
2014/24/UE, de 26 de febreiro de 2014.

Igualmente, a Direccion Xeral de Recursos Econdmicos formalizard o contrato de
mantemento integral, de acordo co estipulado no prego de clausulas administrativas

particulares e de prescricidns técnicas.

2.- Pola sua banda, Galaria, Empresa Publica de Servizos Sanitarios, SA remitira a
Direccion Xeral de Recursos Econdmicos os datos que se lle soliciten para os efectos de
formalizar a correspondente contratacién e, nomeadamente, os certificados de existencia
de crédito e documentaciéon que acredite a sua retencion, coa finalidade de que nos

expedientes se acredite a plena dispofiibilidade de todas as achegas.

3.- A contratacidn levarase a cabo na modalidade prevista na clausula sexta do presente

convenio.

Cuarta.- Financiamento.

1.- O importe da achega das respectivas areas sanitarias do Servizo Galego de Salde para
a execucion do obxecto mencionado na clausula segunda para o periodo 2023-2027,
ascenderd a un maximo de trece millédns douscentos sesenta e cinco mil trescentos sete

euros con oitenta e dous céntimos (13.265.307,82 <€), IVE incluido, coa seguinte

distribucién por anualidades:

- APLICACION 2024 2027
CENIRCICES IO PRESUPUESTARIA E (12 MESES) EM (6 MESES)

AREA SANITARIA DA CORUNA E CEE 1501 412A 213 156.192,85 € 965.53579 € 1.009.78150€ 1.009.781,50 € 504.890,75 €

AREA SANITARIA DE FERROL 1505 412A 213 11.801,52 € 70.809,10 € 70.809,10 € 70.809,10 € 35.404,56 €
AREA SANITARIA DE SANTIAGO E BARBANZA 1571 412A 213 147.835,81 € 80547754 € 912.562,03 € 97179355 € 485.896,77 €
AREA SANITARIA DE LUGO, A MARINA E MONFORTE DE LEMOS 2701 412A 213 791583 € 188.917,25 € 188.91725€ 188.917,25 € 94.458,63 €
AREA SANITARIA DE OURENSE, VERIN E O BARCO DE VALDEORRAS 3201 412A 213 3488227 € 209.293,60 € 209.29360 € 209.293,60 € 104.646,81€
1l AREA SANITARIA DE VIGO 3601 412A 213 73.08434 € 666.427,83 € 756.353,46 € 766.436,74 € 383.21839 €
AREA DE PONTEVEDRA E O SALNES 3603 412A 213 46.982,27 € 476.312,48 € 54374990 € 543749,90 € 271.87495 €

2.- O importe da achega de Galaria, Empresa Publica de Servizos Sanitarios, SA para a

execucién do obxecto mencionado na cldusula segunda para o periodo 2020-2024,

ascendera a un maximo de cincuenta mil setecentos corenta e un euros con trinta e sete

Y

céntimos (50.741,37 €), IVE incluido, coa seguinte distribucion por anualidades:


SAOC-X4G4-BOAH-OF4O-TQJL-RSBF-56F6-B168-3728-1706-63


“ e
PRESUPUESTARIA (6 MESES) (12 MESES) (12 MESES) (12 MESES) (6 MESES)
-€ -€ -€

GALARIA 50.741,37 € -€

Quinta.- Compromisos a desenvolver.

A Unidade administrativa xestora do procedemento de contratacién sera o Servizo de
Contratacion (Subdireccién Xeral de Compras e Servizos) sendo o érgano de contratacion
a Direccién Xeral de Recursos Econdmicos do Servizo Galego de Saude, a través do que se
canalizard tamén o financiamento correspondente aos centros de gasto do Servizo Galego

de Saude.

Galaria, Empresa Publica de Servizos Sanitarios, SA comprométese a aportar o
financiamento previsto nas condicions e prazos indicados na cldusula cuarta do presente

convenio.

Sexta.- Expediente de contratacion.

O procedemento de contratacion que se tramite como consecuencia do presente convenio
tipificarase como contrato de servizos suxeito a regulaciéon harmonizada, conforme ao
previsto nos artigos 17, 19 e 22 da Lei 9/2017, do 8 de novembro, de contratos do sector
publico. Para a adxudicacién da contratacidon aplicarase o procedemento negociado
previsto na letra a), apartado 2° do artigo 168 da citada Lei 9/2017, por non existir
competencia por razéns técnicas, e o expediente tramitarase de forma ordinaria. A

contratacion estruturarase nun lote Unico.

O valor maximo estimado do contrato derivado do expediente de contratacién, para os

efectos do establecido no artigo 101 da Lei 9/2017 , do 8 de novembro, serad de:

Concepto Importe
Contrato inicial (4 afios) 11.004.999,32 €
Prorroga (maximo 1 afno) 3.108.084,00 £
Modificacién prérroga (20% del importe del contrato inicial) 2.200.999,86 €
Total valor estimado 16.314.083,18 €

No expediente de contratacion acreditarase a plena dispofiibilidade de todas as achegas
mediante a incorporacion deste convenio, asi como os certificados de existencia de crédito
e a documentacidén correspondente que acredite a sua retencion, ou documentos que
legalmente os substitian, sen que sexa preciso a formalizacion de garantias entre as

entidades do sector publico participantes.

A Direccién Xeral de Recursos Econdmicos do Servizo Galego de Saude actuarda no
expediente de contratacion e na execucion do contrato en nome e por conta das partes
participantes neste convenio e podera exercer todas as potestades que a lexislacion lle
recoflece ao 6rgano de contrataciéon fronte ao contratista, sen prexuizo da adecuada

coordinacién nas relacions internas coas demais entidades participantes.

Sétima.- Modalidade de actuacion no financiamento conxunto.

A modalidade de actuacion no financiamento conxunto que se aplica neste convenio é a
denominada concorrencia subxectiva na posiciéon do contratante, prevista no artigo 16 a)

da Lei 14/2013, do 26 de decembro, de racionalizacion do sector publico autondémico.

As partes asinantes quedaran obrigadas respecto do contratista, concorrendo a

pagamento das cantidades cuarta.

Cada participante deste convenio serd responsable de aboarlle, ao contratista do
contrato que se subscriba as contraprestaciéns correspondentes nos termos que se

establezan no contrato e segundo o prezo acordado.

Polo tanto, cada parte deste convenio debera aboarlle ao contratista soamente a sua
parte e non sera responsable do aboamento da outra parte. Esta cuestidn debera constar

expresamente nos correspondentes pregos da licitacién.

Oitava.- Participacion conxunta

Na elaboracién dos pregos de clausulas administrativas particulares e de prescricidns
técnicas ou proxectos participaran conxuntamente as partes asinantes, de xeito que o
contrato resultante poida satisfacer axeitadamente asa necesidades que se pretenden

cubrir.

Novena.- Vixencia

Este convenio producird os seus efectos a partires da data da sua sinatura e a sua vixencia
estenderase ata o0 momento que se extinga o contrato previsto, en todo caso ata o 30 de
xuiio de 2027, sen prexuizo das posibles prérrogas que se acorden e instrumente a través
dunha addenda a este Convenio na que se fixard a prérroga e os correlativos compromisos

das partes.

Décima.- Modificacion

O presente convenio poderd ser obxecto de desenvolvemento a través das

correspondentes addendas ao mesmo.

De acordo co disposto no artigo 31.4 da Lei 14/2013, do 26 de decembro, de racionalizacion
do sector publico autondémico, o convenio podera ser obxecto de modificacién cando tefian

como finalidade o logro dos obxectivos de estabilidade orzamentaria e sostibilidade

10

financeira. Ditas modificacidéns terdn por obxecto a reducidn do volume das obrigas ou a

ampliacién do seu prazo de execucion.

Undécima.- Comision de seguimento

Para velar polo cumprimento do estipulado, constituirase unha comision paritaria de
seguimento da execucién do convenio, formada por dous representantes designados por
cada unha das partes asinantes, que actuara como érgano de vixilancia, seguimento e
control do establecido neste convenio, promovendo, se o considera adecuado, outras

actuaciéns que poidan enriquecer o seu desenvolvemento.

Esta comisidon estard presidida pola persoa titular da Direccién Xeral de Recursos

Econdémicos do Servizo Galego de Saude ou persoa na que delegue.
Seran funciéns da comisidn de seguimento as seguintes:

a) Impulsar e avaliar o cumprimento do presente convenio, propofiendo as actuaciéns que

se consideren necesarias para tal fin.
b) Interpretar en caso de dubida o contido do mesmo.

c) Propofier as partes a resolucion das posibles controversias que puideran xurdir na sua

aplicacion.

Décimo segunda.- Publicidade e transparencia.

A sinatura deste convenio de colaboracién leva implicito o consentimento expreso das
persoas intervenientes para que a Administracion publica autonémica galega poida facer
publicos os datos de caracter persoal e calquera outras especificaciéns que figuren nel, de
acordo co disposto na Lei 19/2013, de 9 de decembro, de transparencia, acceso a
informacién publica e bo goberno e na Lei galega 1/2016, do 18 de xaneiro, de

transparencia e bo goberno.

Décimo terceira.- Proteccion de Datos de Caracter Persoal

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccién das
persoas fisicas no que respecta ao tratamento de datos persoais e a la libre circulacion
destes datos e polo que se deroga a Directiva 95/46/CE (Regulamento xeral de proteccion
de datos), da Lei orgdnica 3/2018, do 5 de decembro, de proteccidn de datos persoais e
garantia dos dereitos dixitais, e demais normativa vixente de aplicaciéon en cada momento

en materia de proteccién de datos.

Décimo cuarta.- Réxime xuridico e resolucion de conflitos

Este convenio de colaboracién ten natureza administrativa, e rexerase pola Lei 39/2015, do
1 de outubro, do procedemento administrativo comin das administracions publicas, e pola
Lei 14/2013, do 26 de decembro, de racionalizacién do sector publico autonémico, pola
lexislacion en materia de contratos do sector publico e polas demais normas de

aplicacion.

As discrepancias que se poidan producir resolveranse nos termos previstos no artigo 18
da Lei 14/2013, do 26 de decembro, de racionalizacion do sector publico autondmico e no
artigo 13 da Lei 16/2010, do 17 de decembro, de organizaciéon e funcionamento da
Administracion xeral e do sector publico autonémico de Galicia, para os conflitos de

atribucions.

E en proba de conformidade co exposto, asinan este convenio no lugar e data sinalados.

Polo Servizo Galego de Saude Por Galaria, Empresa Publica de Servizos

Sanitarios, SA

Julio Garcia Comesafia Rocio Mosquera Alvarez

